
3.6.2. A NIVELACIÓN DE MUNDOS MÍTICOS.

Diferentes niveis de ¡ntertextualidade establecen unha relación permanente coa

literatura da tradición celta e o mundo artúrico por unha banda, e a obra de

Alvaro Cunqueiro e a do propio autor por outra. A mesma concepción da

narración como un soñó remite á importancia do soñó nos relatos galeses dos

Mabinogion, que inclúen algúns como O sonó de Maxen ou O soñó de

Rhonabwy, pero ademáis a loita do protagonista co xefe dos xigantes

Leabertkom, que o ataca a traición coa súa mirada de lume, pode lembrar

ataques como o de Ispadadden no relato Culhwch e Olwen, quen ataca os seus

visitantes a traizón lanzándolles unha xavalina envelenada cada vez que abre

as súas enormes pálpebras.286 Ó mesmo tempo dase a clave para a

descodificación dun comportamento ritual que aparecía en Amor de Artur, cando

o rei se deixa pentear os cábelos por Merlin (AdA, 26) e que remite á

presentación de Culhwch ante Arturo no contó arriba mencionado (Mabinogion,

190):

Seguindo os antigos rituais, tan queridos pola xente xigantesca e armada
dos Leabertkolm, solicitei permiso para peitear ó rei. Iste, visíbelmente
satisfeiío, permitiume executar iste acto de acatamento máximo. (ArAr,
22).

Resoancias dos Mabinogion encóntranse tamén na Dama da Fonte, que da

título a outro dos relatos galeses, se ben Ferrin elabora unha nova creación

seguindo o recurso de resemantización de fontes tradicionals que xa

comentamos na obra de Cunqueiro. Aquí este personaxe ten unha función

286Outro personaxe paralelo aparece en Bretaña, Esmeraldina: é Gael, o señor de
Brocelandia, que impon ó namorado da súa filia unhas duras condicions para concederlle a súa
man e o ataca a traición cando se vira de costas para marchar (BrE, 142-145). A entrevista de
Gael con Ponthus de Kalaikia é unha versión case fiel da entrevista entre Yspadadden Penkawr
e Kulhwch no relato dos Mabinogion (Confr. Mabinogion, 202-211). Ó mesmo tempo, a prava
que Gael lie impon a Ponthus licitando eos cabaleiros que se lie presenten onda a fonte de
Barenton (BrE, 145) lembra a loita dos fillos de Broadás no Lanzarote en prosa, que loitan con
todos os cabaleiros que chegan á fonte do seu castelo en busca da fama que lies ha de permitir
entrar como cabaleiros na corte do rei Arturo (Alvar, 1987-88:1620-21)

estructural, sen/indo de fío de unión entre diferentes aventuras, unido ó motivo

temático do descubrimento do amor. Aparece por primeira vez no terceiro

capítulo, que sitúa a acción ñas espesuras do bosque de Brocelandia, onde se

fusionan o remoto pasado celta, a tradición medieval e o propio mundo mítico

ferriniano, pois as rochas están debuxadas de estraños petroglifos, mentres as

arbores de inmensas raíces e pesadas copas poboadas de aves rapaces

lembran a primeira descrición do bosque no relato Percival:

[...] puden ver grabado no penedo un sistema de escrituras antergas que
me puxeron máis temor aínda. Eran signos espiráis, ángulos
impensados, cruces e cousas á maneira das arpas dos poetas que,
pintados en azul e en encarnado, comunicábanme algo que non
comprendía e viña de máis ala do tempo. [...]
Caminamos polo estreito carreiro, beireado de folgueiras máis altas ca
min. As raíces das arbores cambábanse por riba da terra e pedentes
polas descían as veces, ço seu proprio e grave destino, até o mesmo
chao para alí tomaren forzas e subir de novo en percura da luz, en forma
de arbore anovada. Todo era verde alí. Aletexaban as aves carniceiras
irisando a luz no azul das raudas penas. (ArAr, 30)

Neste escenario é onde aparece a figura dun cabaleiro negro, semellante ó

Home Negro que se aparece a Kynon e a Owen, e o propio Cabaleiro Negro

guardián da fonte (Mabinogion, 253-280), que se identifica como "o grande

Grutaganka, filio de Percival do bosco, que non é o mesmo que Percival

Peredur" (ArAr, 32). El será quen envíe a Nmógadah à fonte onde encontrará

a espada Milmanda e a estatua da fermosa doncela que esperta a súa paixón.

A través de Milmanda establécese de novo a nivelación de mundos míticos, pois

na súa descrición sublíñase o selo coa estrela Libredón e o debuxo dunha serpe

alada no puño, imaxe misteriosa que lembra a representación da Melusina287 e

287 A Melusina de Jean d'Arras recolle alguns tópicos das lendas fantásticas que
aparecen por separado nos contos folclóricos: o encontró dun ser sobrenatural e un humano,
os beneficios que obten o humano mentres manten o segredo que lie esixe o ser sobrenatural
as desgracias que He ocorren ó transgredir a prohibición, e o regreso do ser sobre natural ó seu
mundo cunha forma monstruosa, neste caso como serpe alada. Esta transformación non
parece frecuente no folclóre, mentres que na tradición culta anterior a Jean d'Arras se
encentran varios exemplos (Alvar, 1982:XV). A atracción de Ferrin por esta temática
manifestase xa no contó Nhadron de Percival e outras historias, que relata os amores de Jaccrú
coa fermosa Nhadron que se converte en corvo cada noite de sábado. Ó mesmo tempo esta
transformación conecta estes personaxes feminines co da Sibila, que aparece como unha
presencia seductora e intanxible no relato "Sibila" de Crónica de Nos. Na novela Guerino il

que aparecía en varios obxectos da casa de Mamnek Kleines, no relato Familia

de Agrimensores incluido en Amor de Artur, pero que aquí se interpreta como

signo da antiga orixe da espada, fabricada polos habitantes "da primeira idade

da nación de Tagen Ata" (ArAr, 32).

A figura da estatua da doncela da fonte no bosque de Brocelandia, obxecto do

amor platónico do protagonista, reaparece como ser real no capítulo dedicado

á travesía polo mar Ler, que remata no país dos morios. Reconocida por

Nmógadah nunha fotografía no camarote do capitán, resulta ser a filia deste,

morta dez anos antes, en memoria da cal leva o nome o barco: "Calpurnia

Abana".288 E ese será o nome tamén da señora de Francastel na aventura final,

na casa das damas mortas da illa de Ys, a onde Calpurnia Abana atrae homes

vivos cos seus poderes máxicos:

As doncelas Finechrinn están mortas e a súa raíña Calpurnia Abana non
o está menos. Francastel é a casa das mulleres mortas. [...] Desde hai
milions de anos, é decir, desde a segunda criación do mundo, Calpurnia
Abana atrae, por diversas artes de maxia, homes vivos ó seu pazo de
cristal. Alí fai que aspiren o perfume da flor Chunnilain, ensúmeos no
esquencimento e, moi a modo, vailles zugando o espirito, até deixalos
máis secos que a madeira de que está feito este meu arco. Así, ela, e as
súas doncelas Finechrinn, mantéñense belísimas con apariencia de vida.
(ArAr, 65)

Eros e Tánatos fusiónanse nunha visión do amor ameazadora para o individuo,

como doce envoltorio que agacha o aniquilamento da vontade e a renuncia os

desexos máis íntimos, e de novo o héroe ten que renunciar á extase amorosa

para manter a súa ¡ntegridade e continuar o seu periplo vital:

Esquecinme de todo e penetre! na ¡alma de Calpurnia Abana en labirintos

Meschino (1391) de Andrea da Barberino o protagonista consegue entrar na caverna do Monte
Sibillini e narra as marabillas daquel monte subterráneo onde todos os habitantes se convertían
en animáis os sábados (Filgueira Valverde, 1982: 37)

288 Despois do motín dirixido polo primeiro oficial, o barco pasa a chamarse "La burla
negra", recollendo o título dun libro de José Ma Castrovíejo, poeta, prosista e ensaísta, gran
amigo de Alvaro Cunqueiro, que gabou a súa obra destacando a capacidade evocativa da súa
linguaxe. Ó mesmo tempo, Calpurnia é o nome dunha patricia romana que casou con Julio
César e que se asocia á cidade de Cúrense.

musicals e docemente malencónicos. [...] Soupen un ¡ntre que o perdía
todo e fun feliz de o perder e de morrer de líquidos e amor no coló de
Calpurnia Abana, meu primeiro amor e paraíso. Non houbo mais Arnoia.
(ArAr, 64-65)

A salvaxe chamada do bosque que rescatara a Percival dos doces brazos do

amor adquire agora a forma dunha auténtica expedición de rescate de efecto

destructor para todo o mundo de ilusión que rodea o amor. Unha revolución dos

homes libres -aqueles que se libraron dos encantos amorosos de Calpurnia

Abana e polo tanto seguen vivos- contra o reino da morte destrúe a forza das

apariencias e restalece a harmonía.

3.6.3. RELACIONS INTRAS1STÉMICAS: A HOMENAXE A ALVARO

CUNQUEIRO.

Pero ademáis da tradición celta e artúrica, Ferrin utiliza a miúdo a

intertextualidade coa propia tradición galega. Dende o comezo deste capítulo

é evidente a comunicación constante coa obra de Eduardo Ponda!, pero tarnen

diferentes pasaxes da súa obra evocan, dende unha elaboración moi persoal,

o mundo literario de Alvaro Cunqueiro, nunha clara homenaxe que se confirma

coa súa introducción como personaxe na diéxese, aínda que nunha breve

mención do capítulo final. As relacions de transtextualidade establecidas coa

obra de Cunqueiro recollen en parte a complexidade dos recursos utilizados na

obra daquel autor e van dende a cita intertextual á manipulación dun hipotexto

con determinadas intencions semánticas. Un exemplo da primeira é a cita do

título do libro de poemas neotrobadorescos de Cunqueiro con referencia á

estatua que desperta o amor do protagonista, proxectando así sobre ela todo

un repertorio de loanza da dama que sitúa ó lector ó mesmo tempo na

codificada concepción do amor da lírica trobadoresca e nunha estética de

representación do sentimento amoroso marcada polo impulso renovador das

vangardas:

A luz de aquela hora concentrouse entón na folla de Milmanda, que

escureceu o día e produciu de repente un alustre formidábel, que me fixo
treme-la mao, seguido dun trono que abalou a estatua da dona do corpo
delgado de alabastro. Devolvín a espada á súa vaina e finquei o xoenllo
diante da señora da fönte. (ArAr, 32)289

Máis complexa é a manipulación dos motivos temáticos do capítulo titulado "A

trabe de ouro" de Meríín e familia na aventura do mundo subterráneo da novela

de Ferrin. O inocente pobo de seres diminutos habitantes do mundo

subterráneo na obra de Cunqueiro transfórmase nun modelo de pobo opresor

e policial, obsesionado pola busca da trabe de ouro que os visitantes de Merlin

encontraran casualmente. Pero en realidade as palabras fináis do mago Merlin

dan xa a clave da nova representación dése mundo dos profundos, como unha

alegoría do mundo real:

- O reino de embaixo, meu Felipe, está tan en parcelas como o reino de
enriba, e istes que viñeron son dunha nación cristià, parentes dos
caldeos, e non teñen outra laboura, dende que foron postos no
profundo, que buscar a cobra Smarís, cuos ovos, grandes como a túa
testa, dispensando, gardan unha esencia que filtrada con crista de alo,
aos que déla beban farades medrar, e iste pobo de graus de millo porase
no aberto mundo por pobo de xigantes, e tanto fozaron na terra e tantas
voltas lie deron as súas covachas, que foron atopar celebrando unha
feira segreda ao pobo dos corantíns, gardadores de tesouros. (MF, 109)

Substituíndo a busca da cobra Smarís pola da Trabe de Ouro, mantense o

senso da busca dun obxecto que representa a redención colectiva, se ben

Ferrin recupera a forma orixinal da lenda popular recollida tamén por Vicente

Risco no seu relato A trabe de ouro e a trabe de alquitrán (1925).290 Sin

embargo o semilúdico enfrontamento entre pobos que relata Merlin conveliese

na obra de Ferrin nunha terrible realidade de prisión e escravitude, unha

situación que será destruida por unha acción revolucionaria encabezada polo

preso Ronaldo Macsen, que resulta ser outro Príncipe Segredo, igual que todos

289 A cursiva é miña.

290 Esta lenda aparece con frecuencia relacionada coas lendas de tesouros gardados
polos mouros, tema estudiado tamén por Risco en Da mitoloxía popular os mouros encantados
(1927) e logo por Cunqueiro, gran afeccionado ó tema, que leu como discurso de ingreso na
Real Academia Galega o seu ensaio Tesouros novos e vellos (1963).

aqueles que loitan pola líberdade.

Pero a homenaxe quizáis máis significativa encontrase no capítulo final, onde

Ferrin se apropia dun espacio cunqueiriano, a Taberna de Galiana, que se

define como a maioría das tabernas e pousadas que aparecen diseminadas

pola obra do autor mindoniense, como punto de encontró de viaxeiros e de

cruce de caminos que une diferentes mundos. A Taberna de Galiana é en

Amoia, Amoia a soleira do mundo de ficción, onde se agacha a fronteira máxica

entre soñó e realidade nunca descuberta por don Alvaro Cunqueiro,291 pero

franqueada con decisión polo protagonista e os seus acompañantes. As portas

máxicas do salón desta peculiar taberna deben conducir, en realidade, ó soñado

país nativo, e así ocorre cando as atravesan os dous compañeiros de

Nmógadah que continúan vivindo no mundo de ficción, mentres que para el

prodúcese o salto do soñó á vixilia, quizáis porque a realidade obxectiva é o

auténtico país nativo do que parten e a onde deben regresar todos os

soñadores.

3.6.4. A LONGA BUSCA DE AMAURY: A PROPIA IDENTIDADE COMO GRAAL

INACCESIBLE.

En 1987 publica Ferrin a súa novela Bretaña, Esmeraldina, a terceira da súa

producción, máis longa e quizáis tamén a máis ambiciosa cas anteriores.292 No

título póñense de manifestó dous elementos básicos na caracterización do texto:

primeiro o topónimo, Bretaña, que sitúa esta térra como centro temático, e o

291 Así se afirma no texto, nunha referencia ó escritor que nos ofrece tamén una
referencia temporal para situar cronotóxicamente o mundo de ficción:

[...] a Taberna de Galiana, que fora unha formosa muller morta había cen anos, no
tempo en que Don Alvaro Cunqueiro parara moito alí en procura das súas portas
escusadas sen as dar atopado endexamais. (ArAr,74)

292 A pesar das reseñas descriptivas e máis ou menos eloxiosas na data da súa
publicación (López Pérez, 1988 e Blanco, 1988), e o Premio da Crítica de 1988, as
complexidades estructuráis que dificultan a lectura desta novela distanciando o receptor, e o
constante recurso á transtextualidade, pareceron contribuir a que se establécese algunha
valoración negativa do resultado final (Tarrío, 1994:190).

vocativo de forma feminina, que reflicte a estructura epistolar de toda a novela,

concíbida como unha longa carta dun prisioneiro chamado Amaury á súa amada

Esmeraldina, a quen vai confiando todas as súas vivencias, físicas e psíquicas,

no reducido espacio e no dilatado tempo do seu encerró. A terra e o amor como

centros vitáis dunha existencia limitada ó horror do presente e á fraxilidade dun

pasado máis construido na fantasía que lembrado.

Como ñas Crónicas do Sochantre de Cunqueiro, a conexión co mundo celta

establécese aquí a través da asimilación literaria dun espacio físico e social que

remite a un pasado lendario que se quere asumir como propio dende Galicia.

A acción, sen embargo, non se desenvolve en Galicia nin en Bretaña, senón

nunha Tagen Ata autonómica dentro da república laica de Terra Ancha e o

protagonista é quen nos transporta constantemente ó espacio bretón a través

dos seus soños, alucinacións e lembranzas. Amaury é unha especie de

revolucionario de actividade internacional293 que se une á causa da resistencia

nacional revolucionaria de Tagen Ata coa que se identifica pola súa orixe

bretona:

Estaba soio, miña amiga, e pensei en ti, Esmeraldina, e pensei tamén en
Bretaña. Despois de tanto sufrimento, de tanta aventura, de tanta entrega
á causa nacional de Tagen Ata -que equivale a dicir a causa da liberación
de todos os pobos asoballados como o é tamén Bretaña- velaí que estou
en prisión e non teño nen tan xiquera o consolo mínimo de lembrar as
miñas raíces, unha familia, unha aldea situada onda o mar ou nas landas
interiores de Bretaña. (BrE,20)

Esta estraña amnesia -que lembra o típico descoñecemento das propias orixes

de cabaleiros como Lanzarote ou Amad is ata chegar á adolescencia- provoca

unha obsesión pola identidade que se converterá na razón de ser do personaxe.

293Neste aspecto o personaxe de Amaury conecta con Antón Carballo, un dos
protagonistas da novela anterior Antón e os inocentes que fuxira do réxime de Franco e se
meterá ñas Brigadas Intemacionais. Tamén a figura do Médico Oficial, Rojet Ulmanei, contribue
a establecer relacions von aquel texto, pois ó presentarse confésalle ó protagonista que estivo
na Lexión e que perdeu a súa perna na batalla de Dien Bien Phu en Vietnan, onde participara
tamén Antón Carballo (ver/te/, 44-47 e ßrE,14). Así mesmo, Amaury está confinado na Prisión
da rúa do Príncipe, onde estivo preso o pai de Berto, outro dos protagonistas daquela novela
(Ael, 149SS.)

Así pois, o motor da acción é unha busca, a da propia identidade, a través do

único instrumento ó seu alcance: a memoria que debe reconstruir o pasado:

[...] propúxenme unha percura sistemática, incesante, que embargara a
totalidade das miñas enerxías mentáis, que absorvese as potencias
todas do meu espirito. Unha percura implacábel do doutor Le Barre, que
me levaría á miña familia, ao meu nome, á miña condición e ao lugar do
meu nacemento. Non sabía quen era eu, miña querida Esmeraldina. E
estaba entón disposto a todo para conseguilo. (BrE, 21)

A novela de prisión ten un precedente tarnen nun dos relatos do primeiro libro

do autor, o titulado Philoctetes, protagonizada por un preso político que leva

máis de trinta anos na cadea e case incomunicado. Este é o caso tamén de

Amaury, que é feito prisioneiro con dezanove anos e vaise facendo vello na

cadea sen ningunha esperanza de recuperar algún día a liberdade. Así comezan

a producirse as súas saídas a través de alucinacións que o trasladan a diversos

espacios e tempos,294 e lie permiten recuperar tamén a historia do seu pobo

revivindo diversos episodios significativos. A fuxida da alienación a través da

imaxinación tematizábase xa no relato citado, onde o preso vive con exaltación

a lectura dun libro de contos e foxe do seu penoso mundo, neste caso, a través

da literatura. Agora, Amaury evádese da prisión a través das lembranzas, a

ensoñación, do propio soñó e das alucinacións en que cae, as veces como

consecuencia do estado febril provocado polas torturas, outras pola perda de

senso da realidade despois da prolongada soidade. Así as imaxes da infancia

dun neno solitario e enfermo, eterno lector, alternan con visions de episodios

revolucionarios, loitas cabaleirescas e seres lendarios e metamorfoseantes,

como saídos dos múltiples mundos literarios en que vive inmerso o neno lector:

dende os poemas de Roswitha von Handersheim, de Bernart de Ventadorn

294 Este é tamén o tema central da novela Vida y fugas de Panto Fantini de Alvaro
Cunqueiro. Tanto Panto coma Amaury son dous loitadores profesionais, pero fronte ó idealismo
que move o personaxe ferríniano a loitar pola liberación dos pobos sometidos, Panto aluga os
seus servicios a diferentes señores sen reparar na causa da loita, o que non empece o seu
destino común, prisioneiros dos seus inimigos. Extenuado polo frío e a falta de alimento, Panto
cae tamén ñas alucinacións do soñó e así descobre a maneira de fuxir da prisión:

Cuando Panto Fantini se demostró a sí mismo que la fuga era una "cossa mentale", se
tranquilizó por completo. Sabía, ahora, que podía salir. En realidad, sabiendo que la
prisión era "una ¡dea de una prisión", ya estaba fuera. (VFF, 75)

(BrE, 106 e 178), de Louise Labbé (BrE, 96) e de Gertrude Stein (BrE, 19) as

historias célticas de Hersart de La Villemarqué (BrE, 170) e os libros de Lovecraft

(BrE, 55), Paul Feval (BrE, 74), Emilio Salgari (BrE, 117), Jules Verne (BrE,

127), Silvio Pellico (BrE, 196), e tantos outras.295

En busca do seu auténtico nome Amaury viaxa por diferentes personalidades,

posibles antepasados ou identidades propias, a través das cales indaga

simultáneamente no pasado de Bretaña e ñas súas orixes persoais. Ó lado do

prisioneiro Amaury-Paul-Marí-Gilart de Keranflec'h, existente únicamente para

a administración penitenciaria, xorden da memoria e do soñó Amaury Jakez

Kerouac, Amaury Pescantín, Amaury Kerforne e Amaury L'Amour, que son os

diferentes nomes con que se dirixen a el ñas diferentes aventuras. A eles

súmanse outras personaxes relacionados dalgún xeito con el como o seu avó

Amaury, o predicador Amaury Home Santo, -especie de Prisciliano do século

XVI que predica contra os que He queren roubar a historia a Bretaña (BrE, 76)-;

o intelectual nacionalista bretón Amauri Lebesgue, fundador da Sociedade

Druídica; o capitán Amaury Keineg de Corson, que comanda o barco fantasma

Louise Labbé ata a Furna dos Mortos; o xograr Amaury Temps Novel; os

namorados Amaury Quellien e Amaury Pleven; e o escudeiro Amaury Le Skoed,

servidor do cabaleiro Ponthus de Kalaikia, ou Galicia, que loita con cincuenta

cabaleiros no bosque de Brocelandia.296

295 A parte das referencias expresas a obras e autores, son frecuentes no texto as citas
intertextuais, entre as cales nos permitiremos citar unha que actualiza no texto a obra de
Fondai:

O bruar do trebón deixóu pasar, entón, unha brisa primaveral que cantaba nos
lousados da casa adorábel, ñas prantas dos rosáis, e que pasaba a fungar con
monótono son no escuro arume arpado dos piñeiros. (BrE, 125)

296 Ferrin alude á obra que ¡nspirou este personace no prólogo que escribe para o libro
de Carlos G. Reigosa:

Pero non é moi coñecido o feíto de que un dos máis difundidos e celebrados libros de
cabalerías franceses, o Román de Ponthus et de Sidoine, do século XV, ten como
protagonista a un príncipe de Galicia, que termina reconquistando a súa (nosa) patria
do poder dos sarracenos, combate a mais de cincuenta cabaleiros no bosque de
Brocelandia e remata as súas innumerables aventuras dándolle as gracias ó Apostólo
Santiago na nosa Catedral. (Ferrin, 2001 [1987]: 31)

327



3.6.5. A TÉCNICA DE ENTRELAZADO EN BRETAÑA, ESMERALDINA.

A aparente desorde e o fragmentarismo da materia narrada na novela adquire

unidade a través do método estructural típico das novelas en prosa medievais:

a técnica de entrelazado, que consiste na diseminación de historias ó longo do

texto, que se interrompen para ser retomadas e completadas máis tarde.

Recuperando este recurso estructural do ciclo novelesco do século XIII, Méndez

Ferrin opta por unha forma arcaizante á que xa renunciara Malory, quen na súa

Le Morte d'Arthur preferiu contar cada episodio enteiro buscando a claridade e

a vivacidade do estilo, conseguindo un grande éxito de público, de maneira que

as versions modernas da materia son case sempre herdeiras da súa obra.

Bretaña, Esmeraldina parece participar do carácter enciclopédico dos ciclos

medievais, integrando no seu interior os grandes temas do ciclo da chamada

"realidade imaxinaria" da súa narrativa que conclue, polo momento, con esta

labiríntica novela. A loita constante por unha redención persoal e colectiva nun

mundo dominado polas forzas dun poder irracional aniquilador das liberdades,

a tensión entre posicions conformistas e revolucionarias, a natureza

contradictoria do ser humano, a permanente añoranza do útero materno ou da

térra, o carácter engañoso das apariencias e, por encima de todo, o fráxil

estatuto da realidade, son algúns dos motivos temáticos recurrentes que

concorren nesta novela nunha acción que se desdobra entre un plano real,

presidido pola violencia física e psicolóxica a que é sometido constantemente

na prisión o protagonista, e plano da fantasía, onde a obsesión por descubrir a

identidade individual se proxecta a nivel colectivo en ansia de recuperación da

historia. Por tanto a novela de Ferrin parece recuperar tamén o obxectivo

biográfico dos ciclos e a través da busca de Amaury preséntase unha longa lista

de posibles devanceiros que constitúen unha peculiar saga, ó mesmo tempo

que os avalares da prisión forman parte da biografía inmediata dun Amaury que

A novela de Ponthus e Sidoine foi editada recentemente ( Crécy, 1997) e parece que foi
coñecida por Ferrin en manuscrito. Na revista por el dirixida, A Trabe de Ouro, deuse conta
puntualmente desta publicación (Failde Delgado, 1998) e mesmo se publicou a traducción dun
capítulo (Fernández Ocampo, 1998).

comeza a escribir estas memorias en forma de carta con dezanove anos e que

remata xa vello e sen forzas.

Seguindo a técnica do entrelazado nos primeiros dez capítulos da novela

preséntanse case todos os personaxes e a súa historia complétase ou amplíase

nos dez capítulos seguintes. Nos capítulos 10 e 11 explícase a historia de

Ponthus de Kakaikía297 que xa aparecía no capítulo 2 rodeado doutros

cabaleiros como Amadís ou Felixmarte (BrE, 25); a historia de Pomba Hrosviíha

e Amauri Temps Novel que se relata no capítulo 8 aparece baixo unha nova

faciana no capítulo 13;298 a aventura de Amaury Pescantín na Aira do vento

relatada no capítulo 4 retómase no 14 (BrE, 202); a presentanción de Amaury

Lebesgue no capítulo 6 non se desenvolve ata o capítulo 15, onde tamén se

recupera o tema da viaxe ó útero materno do centro da térra que se relata no

capítulo 5,299 e así sucesivamente. Unha complexa rede de referencias internas,

repeticions e saltos narrativos desenvólvese ó longo de todo o texto que se

pecha nunha estructura circular a través da aventura do Lago da Londra que se

relata ó comezo e se retoma no capítulo 12 e no final. -

297 Esta historia chégalle a Amaury a través dunha voz misteriosa que escolta eos olios
pechados e que poderla ser a voz do Merlin narrador de historias que creou Cunqueiro:

O silencio era absoluto, pro decentado foise poboando de voces de entre as cais
destacaba con dominio unha: a do home sabio narrador de estorias, que eu tan ben
coñecía. Pouco e pouco funme entregando á maxia do seu verbo. (BrE, 151)

298 Relacionados eos amores de Roswitha e Amauri Temps Novel aparecen Ilduara Eiriz
e San Rosendo, interesantes personaxes da historia de Galicia do século X.

299 Asociada a esta temática aparece a figura de Modron, figura materna que aparece
no relato Culhwch e Olwen (Mabinogion, 215-218) como nai do neno Mabon, que fora
secuestrado e será liberado por Artur e os seus guerreiros.

4. UNHA NOVA RECREACIÓN DO PASADO CELTA

4.1. A LENDA DA DERROTA EN O DIQUE DE ÁREA.

No relato O dique de área, que pecha o libro Percival e outras historias,

preséntase por primeira vez a breve epopeia dun pobo que se describe cuns

trazos que parecen suxerir a súa identificación co pobo celta, aínda que se lie

atribúe un nome exótico que deixa aberta a posible identificación cun referente:

O pobo -o vello, canso e nobre pobo de Nijmenk- eos sacerdotes da
igrexa indíxena á cabeza, baixo o desesperado comando de Lao Rismy,
foi abandonando rúa por rúa, castro por castro, templo por templo.
(POH.112)

Trátase da epopeia dunha derrota, a destrucción dun pobo sometido a un

avanzado proceso de descomposición baixo o dominio duns invasores

estranxeiros, que consegue artellar un levantamento pola liberación nacional

que será rápidamente sometido. A revolta, en pagas de ter unha función

revitalizadora, contribue á definitiva destrucción dun pobo agora completamente

derrotado e condenado ó desterro, tal como intuirá o seu xefe e líder, a pesar

de todo, da revolta:

Pro Lao Rismy, o xefe, ben sabía, e con craridade, o proceso lento da
morte do seu pobo, da súa antiga nación. Dixéralle á súa muller unha
noite:
- ¿Sabes o que sería coutar o río Menk somentes con área? Un intre
semellaría interrumpirse a corrente, i encoraría a iauga, e faríase unha
fonda presa. Por cedo, moi cedo, había amolecer a base mesma do
muro e o Menk galloparía mais impetuoso que nunca o seu seco leito.
Asín é o noso pobo; leva no seu celme a descomposición moi avanzada.
Somos unha raza veilla e feble, e un levantamento non faría mais que
apresar o noso fin. (POH, 110)

A continuación os feitos desenvólvense seguindo esta premonición e as

celebracions do triunfo inicial sobre o invasor pronto serán embazadas polo

contraataque masivo dos invasores do leste. Unha situación plena de

suxerencias a fináis dos anos cincuenta, cando aínda está vixente no

galeguismo o mito da orixe celta.

4.2. RELACIONS INTERSISTÉMICAS E ORALIDADE EN FRÍA HORTENSIA.

Molió máis explícitas son as relacions coa tradición celta que se establecen no

relato Fría Hortensia, que cerra tamén a colección Amor de Artur, onde se inclue

unha versión lixeiramente modificada do relato dos Mabinogion titulado

Branwen, filia de Llyr.

Segundo declaracions do propio autor, cada un dos relatos deste libro responde

á intención de adscribirse a unha tradición determinada, e no caso de "Fría

Hortensia" descríbeo así:

[...] o que pensei facer foi a historia dunha vella que Ile conta contos a un
grupo de rapaces e vailles contando en distintas xeiras, en distintos
momentos, pero deixando pendente a histoira dun día para outro, tal
coma Peter Pan, por exemplo. E despois hai unha historia fantástica nun
ambiente real, como pode se-lo de Vilanova dos Infantes nos anos
corenía. (Salgado-Casado, 1989: 249).

Este sería, certamente, o armazón mínimo sobre o que se construe un relato

complexo, no que intervenen múltiples elementos presentados dende un

narrador homodiexético, un neno xa case adolescente que fala en primeira

persoa. A través del cóntanse dúas historias paralelas de manera entrelazada.

Esta duplicidade explícase por un desdobramento temporal e case poderíamos

dicir que ontolóxico, pois mentres unha historia se desenvolve no pasado

próximo da infancia do narrador e corresponde a unha realidade cercana, a

outra remóntase a un pasado remoto e indeterminado e remítese a un mundo

mítico-lendario. O nexo de unión entre ambas é o espacio, unha vila que ten un

claro referente real e que se corresponde co lugar de orixe da familia do escritor:

Vilanova dos Infantes, na provincia de Ourense.

O feito de que durante a súa infancia Méndez Ferrin vivise cos seus pais en

Ourense e pasase as vacacións en Vilanova, poderla permitirnos sospeitar unha

identificación do autor co narrador central do relato, que lembra un verán

especial da súa infancia pasado na vila, marcado pola presencia da súa curmá

Maribel -da que está platónicamente enamorado- e polas visitas á casa de Fría

Hortensia, unha vella contadora que cautiva os nenos da vila con fantásticas

historias que eles escoltan embelesados un día tras outro. Ela introduce no

relato, coas súas narracions, unha dimensión mítica e histórica. Fría contalles

ós nenos a historia do seu país, Nosa Terra, na que Vilanova e a súa comarca

desempeñan un papel central. Ese verán os seus contos xiran en torno á

segunda das cinco invasions de Nosa Terra, que é llevada a cabo polo país

vecino de Tagen Ata e termina coa destrucción total de ambos exércitos na

suposta batalla de Parderrubias, unha transposición exacta das loitas entre os

reis de Irlanda e Gales no Mabinogion que lie serve de inspiración. Unha

reescritura da tradición celta que ten a súa orixe na especial vivencia do

espacio, que o autor asocia dende a súa infancia a un pasado mítico:

Vilanova era un sitio esfarelado, escanastrado, unha especie de sombra
do pasado. Pensade que a miña casa está a carón das murallas do
castelo, debaixo da torre, e alí todo é medieval, todo é vello, todo está
preparado para a demolición. Toda a vida comercial de Vilanova, cando
eu era pequeño, xa estaba esmorecendo e a emigración deixaba a vila
case deserta. [...] [Pasaba alí] tempadas, fundamentalmente veráns.
Aquilo supuxo para min a apertura tamén a unha vivencia histórica e
mítica: en torno a Vilanova está Castromao, están os arcos da ferradura,
están as formacions da trabe de ouro e de alquitrán, a memoria viva de
Curros, o mundo do máis ala, do inexistente, da procesión das ánimas...
unha experiencia que recibín de neno e que me deixou marcado.
(Salgado/Casado, 1989: 82)

Encontramos, xa que logo, dous personaxes narradores. O primeio é un

narrador protagonista do cal descoñecemos o nome, un adolescente incipiente

que recorda un marabilloso verán cheo de vivencias novas e excitantes: por

primeira vez experimenta a tensión da proximidade constante do ser amado que

o mergulla nun permanente vaivén entre la posesión e a perda, pero ademáis

descobre a posibilidade de trascender a súa propia individualidade a través da

identificación cunha colectividade que se insinúa dende as historias contadas

por Fría. Ela é a segunda narradora, que relata o seu "conto" dentro do relato

para un grupo de rapaces, e a súa relación cos feitos xa non está tan clara. Fría

é a transmisora da memoria colectiva, pero ó mesmo tempo é a posuidora das

claves de todos os misterios. Ela conta dende unha perspectiva externa os

acontecementos lendarios, poboados de seres fantásticos e misteriosos

obxectos, pero sen embargo algúns indicios estraños parecen suxerir o seu

contacto eos míticos personaxes e o seu coñecemento directo da acción que

narra. Oeste xeito a seguridade e o dominio do mundo simbólico que ostenta

Fría, e do que parece participar a curmá Maribel, pon de manifesto e acrecenta

a inseguridade e o sentimento de exclusión do protagonista. A súa ansia de

coñecer permítelle observar acontecementos e actitudes que o inducen a

sospeitar constantemente que se He oculta algo traía realidade observable, tanto

na esfera familiar como no ámbito social representado por Fría Hortensia e os

seus relatos. E no centro do enigma aparece sempre o seu obxecto de desexo,

a curmá Maribel, que se aproxima e se afasta del coa mesma volubilidade con

que a realidade se He presenta para a observación e ó mesmo tempo escapa

á súa comprensión.

As loitas apocalípticas que teñen lugar na historia contada pola vella, ço seu

final de destrucción e esperanza nun renacer futuro, non son alleas á intensa

loita interior que vive o protagonista e a transformación que ha de seguir as

experiencias daquel verán no que unha muller, Maribel, xoga un papel

fundamental, igual que o fai Isebelt no enfrontamento entre as dúas nacions que

remata na destrucción da batalla de Parderrubias.

O hipertexto construido por Ferrin sobre o contó gales consiste nunha imitación

do xénero e mesmo do argumento tan fiel que as modificacions afectan a penas

ós només dos protagonistas e á reubicación da acción que se sitúa nos países

do novo mundo mítico creado por Ferrin. O rei Bendigeit Vran do país de Gales

transfórmase en Enmek Toffen, rei de Tagen Ata, e os seus irmáns

Manawiddan, Nyssyen e Evnyssyen reciben no contó do escritor galego os

nomes de Malabron, Lodr e Kodraf:

En Tagen Ata había un home chamado Enmek Tofen que fora elexido rei
de todo o país. Era máis alto, máis forte e mais fermoso que calquera
outro home. Paseaba un día Enmek tofen pola beira do mar, en compaña
dos seus irmáns Malabron, Lodr e Kodraf, cando virón achegarse á
cossta unha escadra formada por quince grandes navios. De contado
Enmek Tofen púxose a berrarlle aos seus servidores que preparasen
unha gran convidada pra agasallar aos estranxeiros. (AdA, 127)

A expedición que chega por mar encabezada polo rei Mathowch de Irlanda para

pedir en matrimonio a Branwen conveliese nunha expedición do rei da Nosa

Terra, chamado Dindadigoe, e a princesa que pide en matrimonio é Isebelt:

¿E a qué non sabedes qué naves eran aquelas que chegaban a Tagen
Ata? Pois eran as naves da Nosa Terra e nelas ía o noso rei, chamado
Dindadigoe. A idea de este home era casar con Isebelt, irman de Enmek
Tofen, e estabelecer así vincallos de amizade entre a Nosa Terra e
Tagen Ata. Enmek Tofen decide entón xuntar unha asamblea pra decidir
se He entregan ou non Isebelt ao rei da Nosa Terra. Todos os presentes,
con excepción do seu irmán Kodraf, amosáfonse encantados co
casamento. (AdA, 128)

Así desenvólvese a historia idéntica transformando todos os nomes,300 como

unha nova versión correspondente a outro territorio, segundo as típicas

ocurrencias no patrimonio lendario ou poético de transmisión oral. De feito no

relato a historia preséntase como patrimonio oral transmitido pola contadora de

contos da vila que esperta nos nenos cos seus relatos a conciencia de pertenza

a unha comunidade portadora de antigás tradicions e poderosos mitos. E ó

lector coñecedor da tradición transmítelle a vontade de integración do sistema

cultural galego na tradición dos países de orixe celta.

300 Unha lista das correspondencias entre todos os nomes e personaxes encontrase en
Araújo(1997).

5. A APROPIACIÓN DO AMADÍS

O interese pola materia céltica e artúrica en Ferrin manifestase, como vimos, de

formas diferentes ó longo de toda a súa obra. Os últimos traballos incorporan

ó seu mundo a figura de Amadís de Gaula, un personaxe moi querido para

Alvaro Cunqueiro que a penas fora reutilizado na obra ferriniana. Pero a

atracción polo exitoso cabaleiro de posible orixe galego-portuguesa recoñéceo

o escritor en 1989:

En realidade, en "Amor de Artur" é no único conto no que aparecen
protagonistas que son verdadeiramente do ciclo artúrico. Ó mellor un día
destes póñome a escribir unha vesión do Amadís de Gaula para
rapaces, pero... tampouco os libros de cabaleirías son do ciclo artúrico
en senso estricto. (Salgado/Casado, 1989:258).

Este proxecto non parece que chegase a facerse realidade aínda, pero o que

si realizou foron dúas aportacions significativas para incorporar esta figura ó

macrotexto que constitue a súa obra e ó mesmo te'mpo para intégrala no

sistema literario galego. A primeira é unha fragmentaria adaptación ó galego da

longa novela de Rodríguez de Montalvo, publicada baixo o título Amadís no

Diario de Galicia (1988), nun intento de construir literariamente a ilusión de

recuperación dun presunto manuscrito perdido que inscribiría a obra na tradición

galego-portuguesa. Seguindo a tradición medieval, Ferrin fai unha traducción

que en parte é unha nova versión, pois respecta a historia orixinal traducindo

capítulo por capítulo pero, ó mesmo tempo, incorpora a creación do autor, pois

as aventuras relátanse con certa liberdade, ó tempo que se reducen ou se

resumen moitos episodios.

A segunda é un poema titulado Morte de Amadís, publicado na barcelonesa

Colección Tabelaria con gravados de Alberto Carpo (Blanco, 1994:25). Trátase

dunha serie composta por oito poemas, ou oito escenas que componen un

longo poema en que se nos presenta unha imaxe de Amadís vello que, mentres

contempla as augas do río Arnoia, presente o seu final:

"Tal vez sexa esta
a miña postreira aventura" - meditou para sí
o noso heroi.
¡Era que Amadís de Gaula
ía vello!

(MdA, 3)301

O bosque de Brocelandia que acolleu as súas aventuras é agora o "círculo final",

cruzado de caminos que sempre conducen ó mesmo sitio (MdA, 1), unha

especie de labirinto interminable no que Amadís se perde en múltiples aventuras

ata que decide deterse para achegarse ó seu labirinto interior:

Unha vez sobrepasado todo isto
Amadís foise achegando ao pe de sí
No labirinto.

(MdA, 2)

Pero o mundo interior do héroe trae consigo a lembranza dos abismos da

loucura e, en medio dunha visión apocalíptica en que concorren unha serie de

animáis malignos e signos de morte, entrégase as augas do río, vencido polos

delirios que o conducen a un suxerido suicidio:

Mentres tanto Amadís
depositaba con espanto
enoxo
a vista propria nas augas sen fin e sen comezo
e deixábase ir e deixábase ir e deixábase ir e deixábase ir.

(MdA.8)

É significativo neste texto o título, que establece un xogo intertextual co

anteriormente comentado Amor de Artur, destacando a vontade transgresora do

autor con respecto á tradición, pois mentres que a morte de Artur que se relata

nos textos medievais a transforma nunha éxtase amorosa, do cabaleiro

destinado a amar por excelencia -como suxire o nome de Amadís- Ferrin decide

presentarnos a súa cara máis escura, sumido nos delirios da loucura e

301 Debido as características peculiares desta edición, con páxinas sen numerar, cítase
como número de páxina a que se corresponde coa orde dos poemas, de maneira que o que
se cita como páxina 3 correspóndese ó terceiro poema ou terceira parte do que parece ser
concibido como un único poema fragmentado en oito partes.

enfrontado ó trance final.

6. A UTOPIA HISTÓRICA DE MÉNDEZ FERRIN.

A necesidade de reorganizar a memoria colectiva da experiencia histórica,

sometida a un longo silencio, xera ñas literaturas minorizadas unha enerxía

narrativa que con frecuencia se manifesta en formulacions alegóricas

totalizadoras. A través destas alegorías créanse espacios heterotópicos

marxinais que se oponen á ortodoxia oficial e que están condicionados pola

conciencia de pertencer a un espacio cultural problemático, carente de

institucions e so representable como realidade total nunha visión utópica. Ferrin

é moi consciente desta situación e nos anos setenta, aínda moi lonxe do

proceso de normalización da cultura galega que se produciu a partir dos anos

oitenta, asume con claridade esta actitude utópica, que manifesta na súa

conversa con Freixanes reflexionando sobre o uso da lingua e que se pode

extender á todo o proceso de creación:

Eu escribo en galego cunha perspectiva política. Esto téñoo moi claro
tamén. Pensó que algún día Galicia será liberada, o galego será
ensinado ñas escolas, os textos literarios galegos ocuparán o posto que
hoxe teñen os de Azorín e os de Unamuno, e as verbas de Miró poderán
ser substituidas polas difíciles verbas de Otero Pedrayo ou de Leiras
Pulpeiro. Pensó que esto está, dalgún xeito, no subconsciente de todos
os escritores galegos, escritores obrigados a creer no futuro, xente que,
dende hai moitos anos ven escribindo, precisamente, pra ¡se futuro,
porque o presente non da para moito. [...] O futuro constrúese no
presente, dende o presente, loitando agora xa, porque o tempo xoga en
contra de nós (Freixanes, 1982[1976]:247)

Con esta perspectiva utópica parece construir o seu mundo narrativo, creando

unha realidade ideal que é resultado dunha subversión da historia. Esa

realidade ideal caracterízase pola disposición do individuo á loita e á resistencia,

unha disposición que o converte en motor do cambio social. Interesándose pola

capacidade mobilizadora do mito celtista, actualízao a través da figura do

revolucionario, moderno cabaleiro andante defensor de menesterosos, e

construe unha imaxinería alegórica que, tal como a define Frederic Jameson,

"é fundamente discontinua, cuestión de rupturas e heteroxeneidades, da

múltiple polisemia do soñó, mais que da representación homoxénea do

símbolo."302

A potencia libertadora que se representa paradigmáticamente na figura de

Percival proxéctase en realizacións concretas a través do individuo

revolucionario que cuestiona a realidade do seu momento: nos anos setenta

Rotbaf Luden reacciona contra o nacionalismo culturalista e adéntrase na

Grande Fraga para unirse á resistencia que loita pola liberación do seu país, e

xa ben avanzados os oitenta, co proceso autonómico consolidado, a loita segué

activa e o héroe, prisionero do sistema represivo do autonómico Tagen Ata,

entrégase a unha desesperada busca da identidade. Se seguimos o principio

que establece Jameson para a literatura do terceiro mundo no senso que que

a historia do destino privado dun individuo é sempre unha alegoría da situación

combativa da cultura e da sociedade (González-Millán, 1991:31) o Amaury de

Bretaña, Esmeraldina representaría probablemente unha colectividade

prisioneira e torturada, sometida a un xigantesco xogo de "luz de gas" que He

impide discernir a realidade do engaño, incapaz de lembrar a súa orixe e

perdida nun vano esforzó por saber quen é. A comparación entre a biografía

persoal e a historia das nacions é frecuente tarnen nos estudios históricos.

Sobre a inútil busca da identidade lembramos aquí a observación de B.

Anderson citada ó comezo, quen subliña a imposibilidade de coñecer a propia

orixe a través da lembranza, de maneira que debe sernos narrada. Amaury,

desprazado do seu entorno social, non encentra quen He poida narrar a súa

procedencia e primeira infancia, igual que a comunidade, alleada de si mesma,

perdeu a historia e so pode recupérala a través da alucinación febril e do soñó.

Nesta situación, reducido o protagonista e os outros presos políticos á

incapacidade de acción, a revolta final está organizada polos presos comúns,

302 Citado por González-Millán (1991:32) do artigo "Third-World Literature in the Era of
Multinational Capitalism", Social Text 15 (1986), 61-84.

igual ca na vida política da comunidade só unha revolta popular podería rachar

co sometemento os grupos dominantes.

Pero a posibilidade dun futuro de liberación ábrese a través da manipulación

dos relatos míticos célticos e artúricos, que proxectan a imaxe dun país con

historia propia dende os tempos mais remotos, ó tempo que a recuperación da

harmonía no mundo artúrico activa a esperanza dun renacer nacional anunciado

pola figura mesiánica do rei.

V. CONCLUSIONS

Os recentes estudios históricos que analizan o fenómeno nacionalista dende

perspectivas constructivistas coinciden en considerar a nación como un

constructo social, en oposición á autorepresentación propia do discurso

nacionalista que se define como un ente obxectivo de esencia inmutable que se

manifesta necesariamente nun momento da historia. Este cambio de

perspectiva leva á consideración de que a nación non precede ó nacionalismo,

senón que é unha consecuencia del e dos procesos de transformación social

que as teorías e os movementos nacionalistas provocan. As causas que

conflúen para que abrolle un movemento nacionalista son, pois, diversas e

reúnen circunstancias de índole política, social e económica que contribúen a

xerar o descontento dun grupo social e a experiencia de marxinalidade con

respecto ó grupo hexemónico. A partir da formulación das reivindicacions

nacionalistas iniciase un proceso de construcción nacional que comeza por

unha fase na que as minorías intelectuais teñen unha función fundamental, pois

a elas compételles definir a identidade diferencial da nación sobre a que se ha

de elaborar e difundir un repertorio cultural propio. Esta é a situación que se

produce en Galicia no século XIX, onde diversos factores contribúen a facer

cada vez máis patente para a poboación a experiencia da subalternidade, que

se manifesta sobre todo no silenciamento da memoria colectiva e na percepción

dunhas escasas perspectivas de futuro. Nesta fase inicial, caracterizada pola

deficiente institucionalización, foi fundamental a función desempeñado pola

literatura na fabricación dun repertorio cultural xerador da comunidade, e

especialmente dos productos literarios que se poden adscribir á narrativa da

identidade como é o caso das primeiras obras que recrean a teoría da orixe

celta na literatura galega e a derivación cara á utilización de motivos da materia

de Bretaña como patrimonio da tradición dos pobos celtas dos que Galicia quere

formar parte.

O sistema literario dunha comunidade que se quere afirmar por oposición a un

grupo hexemónico homoxeneizador, como é o caso do sistema literario galego,

nace condicionado polas estratexias de resistencia ó sistema cultural imposto

polo poder político dominante. Isto esixe unha aproximación crítica que teña en

conta a consideración da literatura como un fenómeno social integrado nun

contexto máis ampio e como medio de comunicación no que xogan un papel

fundamental factores como o referente, o contexto da produción e o repertorio

cultural común para autor e lector. Esta perspectiva desenvólvese a través das

teorías sistémicas, que superan o inmanentismo imposto polas teorías

estructuralistes da escola francesa, e afrontan o estudio da literatura dando

prioridade á súa consideración como sistema, de maneira que o texto perde

protagonismo e analízase como producto dun sistema complexo que se explica

e se xustifica en función das relacions que se establecen dentro dése sistema.

Ó mesmo tempo, dende esta perspectiva teórica, a literatura é considerada

como un factor esencial da sociedade, que ten unha participación activa na

maneira en que esta se define e se construe a si mesma e polo tanto é

fundamental ter en conta o funcionamento do sistema "no tempo", así como

atender os procesos de cambio e á heteroxeneidade que caracteriza a todo

sistema complexo. Esta heteroxeneidade explica as tensions internas

provocadas pola permanente interacción entre centro e periferia do propio

sistema e pon en funcionamento os mecanismos que rexen a configuración da

canonicidade e os cambios da mesma. Pero ademáis, dende a Teoría dos

Polisistemas que desenvolve Itamar Even-Zohar e a súa escola de Tel Aviv,

herdeira do funcionalismo dinámico, concíbese o sistema como dinámico e

aberto, pois non so as tensions entre os diferentes estratos que o configuran

poden provocar o cambio, senón que ademáis cada sistema encontrase en

coexistencia con outros sistemas eos cales se establecen interferencias ou

estratexias de resistencia as mesmas.

Este enfoque teórico ten unha especial rendibilidade no estudio da literatura

galega en xeral e especialmente para analizar a recorrencia e o tratamento de

determinados temas que, á luz do proceso de creación dun sistema literario

nacional, se identifican como ideoloxicamente condicionados. No caso que aquí

analizamos interésanos a interferencia intencionada con sistemas de

identificación buscados e reivindicados a través da apropiación do repertorio

tradicional celta e, por extensión, o mundo artúrico e a literatura de cabaleirías

que del se deriva. Esta interferencia intencionada xorde como estratexia de

resistencia en busca dun repertorio propio fronte á imposición dun repertorio

hexemónico dende o sistema cultural castelán. Ó mesmo tempo, no interior do

sistema literario galego en formación, esta estratexia de creación ou ampliación

do repertorio propio vense a sumar a outras estratexias como a inspiración na

cultura popular de transmisión oral, creando nalgúns momentos tensions

internas que contribúen a renovar a elaboración dun canon.

Ó representar os elementos constituíntes do sistema literario como medio de

comunicación, Even-Zohar distingue entre o concepto restrinxido de "escritor"

e o máis ampio de "productor", posto que o texto é só un medio ou un

procedemento para conformar modelos de realidade, que son o auténtico

producto literario. Estes modelos de realidade configuran un repertorio que

aspira a ser lexitimado como discurso do poder. A función dos escritores

galegos como productores de modelos de realidade explica a importancia da

súa contribución para configurar a idea de nación, aínda que a súa aspiración

a participar no discurso de poder vese frustrada polo fracaso do movemento

nacionalista na mobilización social que He podería permitir o acceso ó mesmo

e polo tanto as institucions que difundirían ese repertorio. Sen embargo, o

confinamento do discurso nacionalista a un espacio marxinal dentro do

polisistema non impide que se configure un repertorio diferenciado a través da

literatura, único ámbito en que pode proxectarse o novo imaxinario. Diante da

experiencia de marxinalidade e de expropiación histórica formúlase unha

resistencia simbólica que intenta apropiarse da experiencia histórica a través do

discurso literario.

A importancia desta reivindicación da lexitimidade histórica ponse de manifesto

na conciencia da necesidade de escribir a historia de Galicia por parte da elite

intelectual galeguísta, e toma forma na obra dos historiadores románticos.

Trátase dunha historiografía pragmática, que renuncia ó obxectivismo científico

subordinando o discurso histórico a un fin práctico, que consiste, neste caso, na

fundamentación do feito diferencial galego. Dende a formulación histórica así

concibida xorde, na obra de Verea y Aguiar, a ¡dea da orixe celta de Galicia

como alicerce do feito diferencial e con función dignificadora para o pobo

galego, posto que He permite contar cun pasado remoto poboado de

acontecementos heroicos na defensa dunha comunidade que se identifica como

tal dende os tempos primitivos e ó longo dos sáculos.

A aceptación do feito étnico como base da definición identitaria fornécelle ó

sistema literario unha tradición procedente da étnia de identificación -é dicir, o

mundo celta- que se asume como propia, fronte á tradición rexeitada da etnia

de negación, coa que os escritores tratan conscientemente de evitar as

interferencias. As estratexias de resistencia as interferencias coa cultura

hexemónica castelá maniféstanse na literatura galega a través de dúas

correntes básicas: a reivindicación do popular e dun ruralismo que se opón a un

modelo de sociedade capitalista e urbano valorado como falso progreso, e a

representación do mito da orixe celta nun intento de construir un pasado

histórico que se proxecta no futuro. Da primeira derívase unha corrente realista

vencellada á denuncia dos problemas sociais, mentres que a segunda -a que

se quixo estudiar neste traballo- desenvólvese por caminos do cultismo e da

subversión da gramática discursiva hexemónica. Como resultado destas

estratexias de resistencia simbólica xorden con frecuencia formas discursivas

híbridas que cuestionan as formas canonizadas. Ó mesmo tempo ponse en

entredito o estatuto transhistórico das formas xenéricas e os principios de

organización discursiva que determinan o funcionamento dialéctico das

xerarquías: distinguido/ trivial, nobre/popular; maior/menor; canónico/non-

canónico... A conciencia de que a comunidade galega está fóra da historia ou

en proceso de reapropiala tradúcese necesariamente ñas modalidades

discursivas que o escritor utiliza para facer da súa conciencia étnica un

horizonte de producción significativa.

Durante o século XIX os intelectuais galeguistas traballan pola elaboración dun

repertorio cultural alternativo que debe ser reflexo dun pobo galego con

personalidade propia dentro do conxunto de España. A súa maior ambición é

facer patente o carácter distintivo e, para ¡so, búscase unha fonte alternativa de

capital cultural que permita afirmarse fronte ó canon establecido. Esta fonte

encontrase na vinculación coa tradición celta, que introduce a Galicia nunha

nova comunidade cultural, a dos países atlánticos de cultura celta, fronte os

outros pobos da Península, herdeiros da latinidade e por tanto da cultura

mediterránea dende as teorizacións do galeguismo. Desta maneira reivindícase

para Galicia unha identidade cultural que a vencella os países europeos do

ámbito angloxermánico cunha sensibilidade herdeira do Romanticismo, fronte

as fontes clásicas fundadoras da cultura mediterránea. Ese Romanticismo tardío

de que se acusa con frecuencia a literatura galega do Rexurdimento e os seus

predecesores respondería, xa que logo, a unha opción consciente por uns

valores estéticos en parte desprazados xa pola cultura dominante e que

proporcionan os elementos de afirmación dun espirito galego autóctono que

compre para crear un novo vínculo cultural.

A idea dun xenio natural que se opón ó virtuosismo clásico reflíctese en

productos de signo tan diferente como a obra de Rosalía de Castro, máis

próxima os modelos populares, e a de Eduardo Ponda!, fundadora dun modelo

literario cultista. En émbolos dous subxace a importancia da vinculación coa

terra, da unidade do home coa paisaxe, da importancia da inspiración para o

desenvolvemento do xenio creador e, en definitiva, do principio do natural e o

espontáneo fronte ó artificio e a elaboración racional que se consideran

definidoras da cultura imposta.

No proceso de formación dunha literatura nacional prodúcese, xa que logo,

unha actuación deliberada orientada a modificar o repertorio con intención

identificadora dun novo grupo que se está definindo e por iso obsérvase a

utilización de determinados materials (temas, opcions estéticas, etc.) que

responden a unha busca de diferenciación fronte ó "outro" hexemónico.

A introducción da temática celta, e o seu desenvolvemento posterior na materia

artúrica, representa a aposta por un novo código, un novo repertorio literario,

que incide no conxunto do repertorio cultural introducindo ferramentas para

entender o mundo e actuar nel: explícase a orixe Galicia como nación

remontándoa a unha antigüidade remota e desvélanse as loitas de poder que

a conduciron a unha situación de sometemento e de negación por parte dun

poder hexemónico alleo como base para desenvolver o sentimento de orgullo

pola condición de pertencer a unha comunidade galega sometida pero

resistente. Polo tanto, proponse a dignidade da causa nacional e o heroísmo da

entrega á mesma (Ponda!, Méndez Ferrin), ou ben a fonda rebeldía de manter

a identidade e os ideáis no íntimo mundo dos soños, irreductible pola realidade

externa (Cunqueiro), e transmítese a confianza nun futuro, mais ou menos

lonxano, de renacer nacional. A figura do bardo érguese como un elemento

clave, pois é el o que asume o papel do héroe que protagoniza a aventura da

recuperación nacional, papel que mais adiante se atribuirá ó cabaleiro do mundo

artúrico, sexan estas figuras trasunto do poeta, do intelectual, do lider político

ou de quen sexa en cada caso particular. O que teñen en común a figura do

historiador primeiro, e despois na súa forma literaria a do bardo, coa figura do

cabaleiro tirada do mundo artúrico, é a súa condición de héroes escollides para

realizar unha misión fundamental: a redención nacional da patria galega.

O corpus estudiado como base deste trabado demostra claramente a proxección

dése esforzó estético na creación dunhas obras concibidas case sempre como

proxecto vital e cunha clara intención de achegar ó sistema literario unha

proposta que amplía o seu repertorio. Estas condicions fixéronse patentes no

estudio da obra dos diferentes autores, comezando por Eduardo Pondal, que

elabora unha obra lírica de resoancias épicas nun intento de fornecer o

repertorio literario galego do canto épico-lendario primitivo co que se identifica

cada pobo celta, a carencia do cal se sentía como un lamentable baleiro no

sistema. Ramón Cabanillas, pola súa parte, elabora unha obra multixenérica, na

que se proxectan constantemente as interferencias coa propia tradición ó tempo

que, co poema narrativo Na noite estrelecída, inicia a apropiación dun corpus

literario de tradición culta vencellado co mundo céltico por unha banda e, por

outra, co nacemento da ficción en prosa en Europa, un proceso semellante ó

que se quería potenciar naquel momento dentro do sistema literario galego.

As obras narrativas de Alvaro Cunqueiro e Méndez Ferrin innauguran a

configuración dun mundo representacional propio en universos narrativos

concibidos como microcosmos totalizadores. O conxunto da obra narrativa de

Cunqueiro preséntase como un macrotexto tecido con constantes relacions

intratextuais e armado sobre o manexo de múltiples códigos coñecidos para o

lector que se someten a un cuestionamento paródico. A utilización da tradición

literaria universal a través de diferentes procedementos de intertextualidade,

dende textos particulares que se someten a unha resemantización ata a

incorporación de modalidades literarias diversas como a novela itinerante ou a

novela gótica, ¡mprímelle á producción de Cunqueiro un carácter metaliterario

en que a tradición - diferentes tradicions e entre elas a cabaleiresca- se somete

a unha manipulación lúdica e con frecuencia paródica con intención iconoclasta.

Ó mesmo tempo este intenso proceso de intertextualización incide na perda de

¡dentidade textual cun efecto desintegrador que se compensa coa dinámica

intratextual, que establece unha constante autorreferencialidade. Ademáis o alto

grao de hipercodificación literaria escrita enfróntase coa dimensión oral que se

impon a través dos múltiples narradores que proxectan oralmente a súa voz

narrativa cara a un auditorio e a frecuente autodescalificación a que se

somenten as voces narrativas provoca o desconcertó do receptor, incapaz de

valorar o grao de verosimilitude da materia narrada. Oeste xeito a obra de

Cunqueiro abre a porta a unha producción que se inscribe na creatividade

dialóxica que Bakhtin asociou á novela, caracterizada pola apertura fronte ó

dogmatismo, o xogo de voces que permite a inscripción na outredade e a

carnavalización que subvirte as normas oficiáis.

A obra de Méndez Ferrin, finalmente, recolle o repertorio arrequentado polas

aportacions subversivas dos seus predecesores e introduce a formulación

alegórica como novo modo de representación e de apropiación da razón

histórica, creando unha alegoría nacional de intención utópica que se asenta en

boa medida na apropiación e transformación de materiais da tradición celta e

artúrica. Estes materiais sométense a un proceso de nivelación con outras

universos míticos de diferentes procedencias, entre os que xoga un papel

fundamental o espacio alegórico de creación propia que comeza a conformarse

de maneira estructurada e coherente a partir da novela Retomo a Tagen Ata.

A presencia recurrente do espacio representacional do soñó, da alucinación e

da fantasía reflicten a obsesión pola conciencia de existencia negada que

converte o suxeito en irrepresentable. Ademais, a alternancia entre formas

discursivas monolóxicas e dialóxicas indica a fluctuación entre a aposta por

unha codificación mítica de vocación universalista e atemporal e unha proposta

discursiva capaz de codificar a heteroxeneidade social, nun intento de conciliar

a representación mítica do pasado e a visión conflictiva do presente.

Outro aspecto fundamental no proceso de creación dun novo sistema literario

que se contempla dende as teorías sistémicas é a planificación cultural. Trátase

dun método a través do cal se poden crear novas opcions dentro dun repertorio

ou novas relacions entre opcions xa existentes, ata o punto de que todo un

conxunto de novas opcions e combinacions pode chegar a constituir un

repertorio independente. Para que unha planificación cultural acade o éxito é

esencial contar co poder político, pero en realidade pode xurdir en situacions

moi precarias, se ben a súa forza e efectividade dependerá da situación do

polisistema. A actividade de planificación cultural que acompaña as actividades

do galeguismo dende o seu nacemento é evidente, pero aquí interésanos que

as obras que desenvolven os motivos do celtismo e da materia de Bretaña en

diferentes fases soe corresponder á plasmación literaria duns principios de

planificación cultural establecidos dende as institucions do galeguismo. Dada a

inexistencia da infraestructura correspondente a un Estado, a institución

caracterízase pola súa precariedade e con frecuencia identifícase co maxisterio

dun individuo que se erixe en teorizador da definición identitaria e das

reivindicacions nacionais. Este papel desempéñao na segunda metade do

secuto XIX o historiador Miguel Murguía e as súas ideas inflúen de maneira

decisiva tanto na forxa das dúas correntes literarias representadas por Rosalía

de Castro e por Eduardo Ponda!, como na canonización das súas produccions.

Nos seus artigos dos anos cincuenta manifesta xa a necesidade de elaborar

unha literatura galega inspirada na única tradición autóctona disponible, é dicir,

aproducción colectiva do pobo, tal como fará máis tarde a súa dona coa

publicación dos Cantares Gallegos. Máis tarde comeza a traballar na redacción

dunha Historia de Galicia na que desenvolve o mito da orixe celta de Galicia que

establecerá Verea y Aguiar e observa a necesidade de creación dunha épica

nacional, sentida probablemente ó mesmo tempo por moitos dos seus

contemporáneos, como testemuñan as reflexions de Saralegui sobre este tema

na súa antoloxía de poesía galega. Para paliar esta necesidade, construe

Pondal a súa obra recreando en suxerentes evocacions líricas unha civilización

celta primitiva que se fai presente a través das testemuflas da natureza e da

figura do bardo para espertar no pobo a conciencia dun glorioso pasado sobre

o que reconstruir un novo futuro.

No primeiro tercio do século XX prodúcese un novo rexurdimento cultural que

nace estimulado polas mobilizacións do sindicalismo agrarista e se inicia arredor

das Irmandades da Fala que se fundan por toda Galicia a partir de 1916. Neste

período destaca a figura de Vicente Risco como novo teorizador do galeguismo

(Teoría do nacionalismo galego, 1920), autor de reflexions sobre estética e

estudioso da cultura popular. As súas ideas políticas e estéticas gozan dunha

importante aceptación no seu tempo e inflúen tamén de xeito decisivo na obra

que Ramón Cabanillas produce nos anos vinte, ata o punto de que unha

suxerencia concreta de Risco pedería estar na xénese da primeira obra da

351



literatura galega contemporánea que inicia o proceso de apropiación da materia

de Bretaña nun intento de crear unha tradición lendaria galega inspirada no

parentesco con outros pobos celtas do Atlántico.

Por último, na lenta recuperación do sistema literario galego durante a

postguerra franquista xoga un papel fundamental a creación da editorial Galaxia,

que dirixe dende 1950 un proceso de resistencia cultural desvencellado da loita

política. Figura senlleira do proxecto Galaxia foi Ramón Pineiro, que arredor de

1950 fixo públicas en diferentes artigos as súas ideas sobre o que debía ser

unha literatura nacional en base a uns principios de fidelidade a unha identidade

colectiva unitaria que define por tres trazos fundamentáis: lirismo, humorismo

e sentimento da paisaxe (Pineiro, 1974). De 1951 data unha "Carta a Alvaro

Cunqueiro, trobador galego..." onde propon unha recuperación do contacto co

mundo natural e do uso da liberdade imaxinativa da fantasía, creando a través

da arte un mundo autónomo máis fermoso que a propia realidade, como

manifestación da liberdade espiritual do home. A obra en prosa que o escritor

mindoniense comeza a publicar a partir de 1955 parece asumir o reto da

proposta estética formulada por Pineiro cunha riqueza inesperada.

Fronte a estas ideas estéticas que reciben todo o apoio de infraestructura

cultural da industria literaria, necesariamente influínte a pesar da precariedade

característica do momento, xorde a nova proposta estética dunha xeración de

escritores mozos na que se inclue a obra de Xosé Luís Méndez Ferrin. É a súa

unha nova batalla dentro do sistema literario galego dirixida á evolución cara a

unha maior autonomía do sistema e do repertorio, nun esforzó por elaborar

productos literarios contemporáneos á altura dos productos de culturas

normalizadas. Oeste xeito a figura de Méndez Ferrin, fronte ós seus

predecesores aquí estudiados, érguese como unha individualidade

independente das instancias que teñen acceso a unha certa infraestructura

institucional para determinar a planificación cultural da resistencia galeguista e

conveliese en xerador dun modelo alternativo que se proxecta ñas seguintes

xeracións.

En todo este periplo pola historia da literatura galega xoga un papel fundamental

a repetición dunha serie de motivos temáticos, e mesmo de principios estéticos,

relacionados coa apropiación literaria dunha tradición que ha de contribuir a

integrar Galicia no conxunto dos pobos celtas atlánticos. Esta apropiación dunha

tradición allea provoca o establecemento de relacions intersistémicas diversas

e, co paso das xeracións, ¡ncorpóranse simultáneamente novas relacions

intrasistémicas desenvolvendo unha rede de referencias internas á propia

tradición que quere contribuir á cohesión do novo sistema, o cal gaña así en

autonomía. A obra de Xosé Luís Méndez Ferrin, e especialmente as súas obras

que denominamos de "realidade imaxinaria", representa un punto culminante

deste proceso, tanto pola orixinalidade e a potencia imaxinativa do seu mundo

ficcional como pola complexa rede de relacions inter- e intrasistémicas que se

establecen a través das diferentes formas de transtextualidade utilizadas, nunha

exhibición de cultura literaria e política dirixida á construcción dun desafío

permanente ó lector.

Neste aspecto obsérvase unha clara evolución dende os autores do século XIX

e primeiros do XX, que lie presentan ó lector un mundo literario cheo de

referencias célticas e artúricas a partir dunha perspectiva monolóxica e

maximalista, posto que a pretensión de apropiarse eses mundos dende a

tradición galega está dirixida pola finalidade última de presentable ó receptor un

modelo cunha proxección de futuro libertadora. Os autores máis actuáis

afrontan os mesmos temas dende unha perspectiva desmitificadora. Primeiro

Cunqueiro e despois Méndez Ferrin recuperan o mundo artúrico cunha actitude

dialóxica, de permanente cuestionamento. Cunqueiro representa o mundo

artúrico como un decorado de cartón-pedra, unha especie de gran farsa para un

público inxenuo. Ferrin en cambio volve ó diálogo respectuoso coa materia, se

ben a acollé so dende a máxima estilización simbólica para reescribir a historia

partindo dos seus propios presupostos ideolóxicos.

Con relación ó precedente de Cabanillas a obra de Ferrin opera unha

desacralización do mundo artúrico, de maneira que, se ata entón se xogara coa

¡dea do determinisme histórico e do destino guiado pola man divina, Ferrin fai

unha proposta nova de orde antropocéntrica e voluntarista. Para el só a acción

do home pode forxar un destino e cambiar a historia e por ¡so o héroe debe

loitar e enfrontarse os conflictos para acadar unha solución. Mesmo en ocasions

a loita prodúcese no seu propio interior, pois non é doado encontrar o camino

correcto para a acción, pero o que sempre se condea é o que representa a

figura tradicional de Percival: o silencio, a paralización do que non pregunta

diante do enigma (Méndez Ferrin, 1994:111-115). Pois o que non pregunta é

o que deixa correr os acontecementos, o que permite que o misterio continúe

sen ser desvelado, tendo en conta que o que o misterio esconde detrás del é a

ferida incurable e o reino devastado, é dicir, a dor, a pobreza, a inxustiza, a

opresión, etc.

A obra de Cunqueiro da un paso fundamental no señso da desmitificación,

pondo os personaxes míticos ó nivel dos personaxes populares, facéndoos

familiares e próximos para o lector. Na obra de Cunqueiro Merlin non é un mago

todopoderoso e infalible. Enferrúxanselle os instrumentos, falla nalgún remedio,

non consegue facer milagres como a reconstrucción da princesiña de prata, e

parece máis próximo a un menciñeiro con moitos recursos que a ese ser

sobrenatural con poderes ¡limitados que nos presentan as versions medievais.

Ó memo tempo o rei Arturo é representado como un vello petrucio decadente

e ridículo, sometido a unha actitude caprichosa e infantil pola idade e unha

doenza de hemorroides, e a raíña Xenebra xa non é a dama fermosa, gabada

polos cabaleiros e honrada por toda a corte, senón unha velliña retirada da

sociedade e cun papel ornamental na casa de Merlin. Todos os personaxes

aparecen nun momento en que se observa o que queda do esplendor pasado,

e despois do esplendor o que queda é a normalidade, a cotidianeidade, que

para Cunqueiro tamén é máxica, pero non deixa de ser cotidianeidade. Para

elevarse por encima desta situación, dunha realidade que as veces pode

resultar abafaníe, sempre queda a imaxinación. Oeste xeito Cunqueiro propon

unha filosofía que pode salvar o individuo, pero non a colectividade, porque

refuga a acción dirixida a cambiar a realidade.

Por ¡so pódese considerar que Ferrin recolle a actitude desmitificadora, e ata

paródica, de Cunqueiro ante a materia mítica pero fai unha nova proposta

rexeitando o escapismo do mundo dos soños e apostando pola acción. Aínda

así, na obra de Ferrin é abundante a representación do mundo interior, entre a

ensoñación, a visión e a alucinación, pero poden ser modos de acceder ó real

pois contribúen a descubrir a propia identidade e a auténtica natureza dos

conflictos, como observamos por exemplo en Bretaña, Esmeraldina ou en Amor

de Artur respectivamente. Ó mesmo tempo o recurso á discursividade fantástica

continúa na liña de crear unha permanente interrogación sobre o real que

subvirte unha realidade estructurada históricamente co propósito de facer

invisible todo aquelo que pode por en perigo o grupo de poder e o seu

repertorio.

